
Tá Faroexpo á fyrsta sinni 
varð hildin í Runavík í 2005, 
var hetta eitt frambrot innan 
vinnustevnur í Føroyum. 
Men, einki eigur at standa í 
stað, tí annars minkar undir­
tøkan. Hvørt ár hava stig­
takararnir av Faroexpo lagt 
seg eftir at menna tiltakið, 
sum í ár eisini fevnir um før­
oyska framleiðslu.

Faroexpo-vinnustevnan 
hevur undanfarin ár fevnt 
um eitt afturlatið partenariat 
og eina ráðstevnu. Sum 
nakað nýtt í ár verður í 
samstarv við Vinnuframa 
skipað fyri einari almennari 

søluframsýning sum part av 
Faroexpo 2015.

- Framsýningin ”Føroysk 
framleiðsla” er til heiðurs fyri 
allar tær vørur og tænastur, 
sum verða framleiddar í Før­
oyum.

Fyrireikararnir av Faro­
expo siga, at endamálið 
við almennu framsýning­
ini er at geva íverksetum 
og etableraðum føroyskum 
framleiðarum karmar til at 
netverka, samstarva, menn­
ast og fáa íblástur, sam­
stundis sum almenningurin 
fær eyguni upp fyri øllum 
teimum fjølbroyttu vørum 

og tænastum, ið vera fram­
leiddar í Føroyum.

– Almenningurin hevur 
ókeypis atgongd til sølu­
framsýningina, og fyritøkur­
nar hava møguleika at selja 
sínar vørur til tey vitjandi.

Framúr góðu hølisviður­
skiftini í Bylgjuni í Runavík 
hava gjørt tað møguligt at 
menna Faroexpo til eisini 
at fevna um hesa sølufram­
sýning. 

Søluframsýningin - Før­
oysk framleiðsla - verður 
opin fyri almenninginum 22. 
og 23. oktober.

vilmund@sosialurin.fo

Vága kommuna hevur sam­
tykt at keypa húsini hjá 
Sannu Johannesen í Mið­
vági, sum vit síggja á við­
heftu mynd.

Húsini standa við síðuna 
av Heiminum á Sýnini við 
Kálvalíðvegin.

– Nú Heimið á Sýnini 
verður umvælt, verður ar­
beitt við at gera avtalu við 
Heimatænastuna í Vágum 
um, at tænastan kann leiga 
húsini, til umvælingin á 
Sýnini er liðug.

Í Vága kommunu vita 
tey at siga, at arbeitt verður 
eisini við at gera avtalu 

við Heimatænastuna um 
leigu av gomlu kommunu­
skrivstovuni í Miðvági og 
hølunum í niðastu hædd í 
Miðgarði.

– Heimatænastan í Vág­
um fer ein av fyrstu døg­
unum at kunngera, hvussu 
húsast verður, meðan um­
vælingarnar á Sýnini verða 
gjørdar, vita tey í Vága 
kommunu at siga.

vilmund@sosialurin.fo

Almenningurin hevur ókeypis atgongd til 
søluframsýningina - Føroysk framleiðsla - á 
Faroexpo, og fyritøkurnar hava møguleika 
at selja sínar vørur til vitjandi

- Ætlanin er, at Heimatænastan 
í Vágum skal leiga húsini, til 
umvælingin á Heiminum á Sýnini 
er liðug, sigur Vága kommuna

Heiður til føroyskar 
vørur og tænastur

Nógvastaðni er 
stórur áhugi fyri 
haruskjóting. Loyvt 
er at skjóta frá 2. 
november til 31. 
desember, og nú 
verða haruhagar 
seldir

Ymiskt er, hvussu 
nógv verður gjørt 
burtur úr, tá fólk 
fylla 30 og fáa 
tað, tey rópa 
”pipar”. Tað er bara 
hugflogið, sum 
setir mørkini…

Fleiri 
trolbátar 
fiska 
makrel

– Eitt línuskip fiskar 
í Eysturgrønlandi og 
frystir veiðina umborð. 
Tvey frystilínuskip eru 
undir Føroyum. Tey fiska 
mest longu og brosmu.

Á Fiskamarknaði Føroya 
vita tey at siga, at eitt 
línuskip fiskar í Íslandi og 
kemur inn at landa í dag.

- Tvey línuskip eru á 
Íslandsrygginum og fáa 
mest av toski, svartkalva 
og so nakað av blálongu 
og lira. Hesi bæði skipini 
koma inn at landa fyrst 
ella miðskeiðis í vikuni.

At enda eru tvey ísfiska
línuskip á landgrunninum. 
Tey fáa mest av toski, 
longu og hýsu.

- Eitt av skipunum undan 
Føroyum kemur inn at 
landa í dag og eitt kemur 
miðskeiðis í vikuni.

Um útlitini til útróður, 
verður sagt, at at streymurin 
verður góður, men 
veðurútlitini eru einki serlig.

- Vit vænta, at nakað 
verður av útróðri fyrst í 
vikuni, men roknað verður 
ikki við, at nakar serligu 
útróður verður seinni í vikuni.

Útróðrarbátarnir fáa so 
at siga bara tosk og hýsu.

Flestu partrolarar 
fiska í løtuni upsa, og 
skipini koma væntandi 
inn at landa, sum vikan 
gongur. Fiskiskapurin hjá 
partrolarunum er misjavnur, 
og onkur skip fáa nakað 
av blálongu sum hjáveiði. 

Á Fiskamarknaði 
Føroya siga tey, at onkur 
partrolarapør eru á beding 
- og onnur fiska makrel.

- Tríggir djúpvatnstrolarar 
fiska upsa. Tveir landa 
væntandi í dag, og tann triði 
landar helst síðst í vikuni.

Lagt verður aftrat, at 
ein djúpvatnstrolari fiskar 
blálongu, og tríggir fiska 
makrel. Ein fiskar svartkalva 
og frystir veiðina umborð.

Á Fiskamarknaði Føroya 
vita tey at siga, at seks 
trolbátar fiska makrel, 
og restin av trolbátunum 
liggja við bryggju.
vilmund@sosialurin.fo

- Endamálið við almennu framsýningini er at geva íverksetum og 
etableraðum føroyskum framleiðarum karmar til at netverka, samstarva, 
mennast og fáa íblástur, siga tey, sum standa aftanfyri Faroexpo

Vága 
kommuna 
keypt hús   


